
-: దాసు ర ఘు నా య క ప్ర భా వ ము :-






తే.గీ. ఆతని తమ్ముఁడు రఘునాయ, కాభిధుండు | కన్నయాభిఖ్యయును దోడు గాఁ జెలంగ

    మంత్రి శేఖరుఁడయ్యెఁ గమదన శోభనాద్రినృపునకు గురజు పు•రాధీపునకు ||



పి.  అల్లూరు సీతస వల్లీ పురద్వయీ నాయకుం డా రఘు • నాయకుండు

    కూరాడ గుడ్లవల్లేరాది పురమాన్య  నాయకుం డా రఘు • నాయకుండు

    కమదనాన్వయ శోభన మహీపసభ మంత్రి నాయకుం డా రఘు నాయకుండు

    ఝల్లీ ప్రముఖ చార్ మ హళ్ళ జమీ దండనాయుకుం డా రఘు • నాయకుండు



తే.గీ. వందిత వినాయకుఁడు రఘు నాయకుండు , నమ్రశుభదాయకుఁడు రఘు నాయకుండు

    నయకృతివిధాయకుడు రఘునాయకుండు | నపకుసుమసాయకుఁడు రఘు నాయకుండు



సీ.  తన వ్రాలుతో మాన్య ధారుణీఖండంబు లిచ్చినా డది తొలి • మెచ్చినాఁడు 

    తన కీర్తి దశదిశా ధామంబులు వెల్లఁ బెట్టినాఁ డది రాజు • బట్టినాఁడు

    తన శౌర్యమును దుష్ట తండంబులను దూలఁ ద్రోచినాఁ డది ప్రొద్దు సూచినాఁడు

    తన గుణంబులఁ బ్రజాతతిచేఁ బొగడ్తల మంచినాఁ డది  స్రష్ట గాంచినాఁడు 



తే.గీ.దాసు రఘునాయకుని చరిత్రములు చిత్ర చిత్రములు పండిత  స్తుతి పాత్రములు ప 

     విత్రములు నఘవల్లీల విత్రములు విలిఖిత  బహుపత్రములెవండు - లెక్కపెట్టు 



సీ. అతడుగాక మఱెవ్వఁ • డన్యాయవర్తియౌ • తాళూరి జోగనఁ దరిమినాఁడు

    అతఁడుగాక మరెవ్వఁ . డవ్వాడపల్లి మాన్యంబిచ్చి భట్టుల • నంపినాఁడు

    అతఁడుగాక మరెవ్వఁ - డాకమదన శోభనాద్రీంద్రుఁ దోడుగా . నరసినాఁడు

    అతఁడు గాక మఱెవ్వఁ డల్లూరి సోమేశదత్తప్రసాదంబుఁ • దాల్చినాఁడు



తే.గీీ.దాసు రఘునాయకునివంటి • ధైర్యశాలి , దాసు రఘునాయకునివంటి • ధార్మికుండు.

     దాసు రఘనాయకుని వంటి • తజ్ఞమౌళి ! దాసు రఘునాయకునివంటి • దాత లేడు ||



తే.గీ. ఆసఁ గోరంగ సూరి మిరాసి విన్నకోటవారి కొసంగి శ్రీ పాటవమున

    అగ్రహారాధిపపదంబు నందినట్టి| అక్కిరాణ్మంత్రి సోదరుం డల్పుఁడగునె ||



ఉ. ఆయన భార్య యచ్చమ భళా యనఁ బేరువహించి మించెఁ గా

    త్యాయనిఁబోలి ఫుల్లజల జాయతనం బురడించి కల్వరా

    నాయనమై తలిర్చు ముని నాయకు నంగననా నరుంధతీ

    స్త్రీయనఁబొల్చి యంతటి పతివ్రత పుట్టదు పుట్టఁబో దిలన్

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 29 సెప్టెంబరు 2021న 11:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

